
Memoria xustificativa e econdmica do convenio de colaboracion entre a Conselleria de Medio
Ambiente e Cambio Climatico, Augas de Galicia e o Concello de Mos para a execuciéon dunha

senda fluvial no rio Louro. Concello de Mos (Pontevedra)

1. Antecedentes

Consonte ao disposto no artigo 80.1 da Lei 5/1997, do 22 de xullo, reguladora da Administracion
local de Galicia as entidades locais para a xestion dos seus intereses e no ambito das suas
competencias, poderan promover toda clase de actividades e prestar todos os servizos publicos que

contribuan a satisfacer as necesidades e aspiracidons da comunidade de vecifios.

Concretamente, a Lei 5/1997, do 22 de xullo, reguladora da Administracion local de Galicia dispdn
que as entidades locais tefien atribuidas competencias en materia de ordenacion, xestion, execucién
e disciplina urbanistica; parques e xardins; conservacién de camifios e vias rurais (artigo 80.2.d));
patrimonio histérico-artistico (artigo 80.2.e)); proteccion do medio ambiente (artigo 80.2.f));
actividades e instalacions culturais e deportivas, ocupacion do tempo libre e o turismo (artigo
80.2.n)).

Augas de Galicia, entidade creada pola Lei 9/2010, do 4 de novembro, de augas de Galicia e
regulada polo Decreto 32/2012, do 12 de xaneiro, polo que se aproba o seu estatuto é unha entidade
publica empresarial do sector publico autondmico de Galicia, adscrita na actualidade & Conselleria
de Medio Ambiente e Cambio Climdatico, con personalidade xuridica propia e plena capacidade de
obrar para o cumprimento dos seus fins e constitle o medio, xunto co resto de 6rganos que
integran a Administracién hidraulica de Galicia, a través do cal a Comunidade Auténoma de Galicia

exerce as suas competencias en materia de augas e obras hidraulicas.

O 21 de xullo de 2025 a Direccién de Augas de Galicia aprobou a Estratexia para a posta en valor das
contornas fluviais ao abeiro do disposto nos artigos 1 da Lei 5/2006, do 30 de xufio, para a
proteccién, a conservacidon e a mellora dos rios galegos; nos artigos 4 e 11.9 da Lei 9/2010, do 4 de
novembro, de augas de Galicia e en execucién do recollido no Plan de actuacidns, inversiéns e
financiamento de Augas de Galicia, incorporado a Lei 4/2024, do 27 de decembro, de orzamentos

xerais da Comunidade Auténoma de Galicia para o ano 2025.

O plan de actuacions, inversiéns e financiamento (PAIF) de Augas de Galicia para o ano 2025
contempla unha partida especifica dun milléon de euros destinada a colaborar con entidades locais

na posta en valor das contornas fluviais. Este investimento ten como obxectivo favorecer unha

contribucién efectiva desde o ambito local & proteccidn e recuperacién dos ecosistemas acudticos,
reforzando o papel dos concellos como actores clave para unha xestién do territorio préxima,
eficiente e sostible tendo en conta que a vision territorial que achegan as entidades locais permite
que as actuaciéns se adapten mellor s necesidades reais da poboacion e ao contexto ambiental e

cultural de cada lugar.

Desta forma, coa colaboracion entre Augas de Galicia e os concellos galegos, ademais de promover
actuacions sostibles de recuperacién e mellora de contornas fluviais, resaltase o seu valor
ambiental e o seu papel fundamental na economia tradicional galega e na configuraciéon da

identidade cultural, social e simbélica.
2. Obxectivos que se pretenden

Este convenio ten por obxecto establecer as condicidns basicas para a colaboracion entre a
Conselleria de Medio Ambiente e Cambio Climatico, Augas de Galicia e o Concello de Mos que
permitan @ entidade local acometer e incorporar ao patrimonio publico municipal as obras
necesarias para a execucion dunha senda fluvial no rio Louro, no Concello de Mos (Pontevedra), a

sua explotacion, conservacion e mantemento.

As actuacion obxecto deste convenio concrétanse nas memorias valoradas “Movementos de terras
para a execucion de nova senda fluvial no rio Louro” e “Obras de drenaxe para a execucion de nova

senda fluvial no rio Louro”, do 30 de outubro de 2025.

Na actualidade, a senda fluvial do rio Louro, desde o Camifio da Gata (extremo sur) ata o Camifio
Lagoal (extremo norte), ten unha lonxitude de aproximadamente 4 km pero vese interrompida no

Camifio da Gata.

Asi ben, as actuacidns que se van a realizar permiten prolongar a senda fluvial existente. Con isto,
proxéctase un novo tramo de senda fluvial de 841 m de lonxitude, alcanzando unha lonxitude

continua de senda de cerca dos 5 km.
3. Necesidade da colaboracidn, razéns de oportunidade e xustificacion da non concorrencia

O punto cuarto da estratexia para a posta en valor das contornas fluviais, aprobada pola Direccién
de Augas de Galicia o 21 de xullo de 2025 prevé que para facer efectiva a implantacién da
estratexia, establécense duas vias principais de colaboracion: convenios de colaboracion técnica e/ou
econdmica cos concellos interesados ou execucion directa por parte de Augas de Galicia. Indicase que a
férmula principal sera a sinatura de convenios de colaboracion, nos que Augas de Galicia participe no

financiamento das actuacions, mentres que os concellos asuman a execucion directa dos proxectos.

O punto quinto da estratexia para a posta en valor das contornas fluviais, citada, recolle os
criterios de seleccion de proxectos para avaliar e priorizar as propostas presentadas polos
concellos, favorecendo aquelas que mellor contriblan aos obxectivos da estratexia valorando as
seguintes circunstancias: interese ambiental, social ou turistico do entorno; madurez técnica da

actuacion; viabilidade legal e urbanistica; ou compromiso de mantemento por parte do concello.

No apéndice | desta Estratexia recéllense seis actuacions presentadas por distintos concellos, que
se consideran plenamente alifiadas cos principios e lifias desta estratexia. Estas actuacions seran
desenvolvidas como proxectos piloto, permitindo avaliar o funcionamento do modelo de

colaboracién proposto e sentar as bases para a sla continuidade e expansidn nos préximos anos.

Entre os proxectos recollidos no apéndice, encontrabase o proposto polo Concello de Mondariz
(Pontevedra) para a reparacion de ponte peonil na praia fluvial do Val, se ben este proxecto non
puido levarse a cabo finalmente, polo que se considera oportuno dar cabida ao proxecto presentado
polo concello de Mos para a execucidon dunha senda fluvial no rio Louro, no concello de Mos, que
fundamenta a subscricidon deste convenio e que ten encaixe nas lifias de actuacidns recollidas na

Estratexia.

Asi, a Estratexia para a posta en valor das contornas fluviais recolle entre as suas lifias prioritarias

a seguinte:

b) Mellora da accesibilidade e dos servizos publicos en contornas fluviais. Facilitar o acceso ordenado e
sustentable da poboacion aos rios mediante a creacion ou mellora de sendeiros, zonas de descanso,
sinalizacién interpretativa, mobiliario e dreas de bafio acondicionadas. Estas melloras buscan
fomentar o uso responsable dos espazos fluviais como lugares de lecer, educacion ambiental e

benestar comunitario.

Polo tanto, se ben as actuacidéns obxecto deste convenio non estan recollidas expresamente na
Estratexia para a posta en valor das contornas fluviais, o obxecto deste convenio encaixa

perfectamente na lifia prioritaria de actuacién sinalada.

Os artigos 57 da Lei de bases do réxime local e 194 da Lei da Administracién local de Galicia
determinan que a cooperacion econdmica, técnica e administrativa entre a Administracién Local e
as Administraciéns do Estado e das Comunidades Autéonomas, tanto en servizos locais como en
asuntos de interese comun, desenvolverase con caracter voluntario, baixo as formas e nos termos
previstos nas leis, pudendo ter lugar, en todo caso, mediante os convenios administrativos que

subscriban.

Polo exposto, estimase xustificada a utilizacion do instrumento do convenio para articular as

actuaciéns de referencia, quedando o devandito convenio fora do ambito de aplicacién da Lei

9/2017, de 8 de novembro, de contratos do sector publico, de acordo co establecido no artigo 6 da
antedita lei. Asemade, en consideracion a razons de interese xeral e dadas as circunstancias
concorrentes, xustificase plenamente a adxudicacién directa da subvencién prevista no convenio.
Todo o que se fai constar para os efectos do previsto nos artigos 19.4 c) e 26.2 a) da Lei 9/2007, do

13 de xufio, reguladora das subvencions de Galicia.
4. Estimacion de custos e financiamento

O custo total das actuacions contempladas neste convenio ascende a sesenta e nove mil seiscentos
trinta e cinco euros con corenta e catro céntimos (69.635,44 €), imposto sobre o valor engadido
incluido, que seran financiados por Augas de Galicia, con cargo & conta 6566 “Subvenciéns de
capital. A corporacions locais” do Plan Xeral de Contabilidade Publica de Galicia, con cargo &
anualidade 2025, aplicacién orzamentaria 2025-06-82 542B 76000.

5. Vinculacion co Plan estratéxico de Galicia

As actuacions son coherentes co Plan estratéxico de Galicia 2022-2030, aprobado polo Consello da

Xunta de Galicia 0 10 de marzo de 2022, ao que se vinculan da seguinte forma:
1. Eixo: E2: Galicia verde e sostible

2. Prioridade actuacion: PA.2.4 - Impulsar un modelo de crecemento sostible que aproveite as
potencialidades do medio, dando prioridade a xestion eficiente do ciclo da auga, & economia circular

e a proteccion do patrimonio natural.

3. Obxectivo estratéxico: OE 2.4.3 — Garantir a proteccion do Dominio Publico Hidrdulico e xestién
integral do medio hidrico. Mellorar a calidade das augas no seu medio natural reducindo a
contaminacién, eliminando vertidos e minimizando a emision de produtos quimicos e materiais
perigosos, reducindo a porcentaxe de augas residuais sen tratar. Aumentar a eficiencia no uso dos
recursos hidricos en todos os sectores e fomentar a reducidn dos consumos. Reducir a
vulnerabilidade do medio natural e das instalacidns fronte aos riscos derivados de fendmenos

hidroléxicos e meteoroldxicos extremos, tales como secas e enchentes.

4. Obxectivo operativo: 0002 — Garantir a proteccion e mantemento do Dominio Publico Hidraulico

da demarcacién hidrografica Galicia Costa.

5. Indicadores:

PO0440/Grao de execucion (%)

PO0153/Actuacions de abastecemento e saneamento e depuracion

P00437/Actuacions de colaboracién para mellora da xestidn do ciclo integral da auga

6. Unidades de medicidn: grao de execucion estimado no exercicio corrente: 100%

6. Territorializacion do gasto
Concello: Mos.

7. Contribucions 6s ODS

e a xestion sustentable da auga e

0 saneamento para todos.

DENOMINACION OBXECTIVO | DENOMINACION OBXECTIVO ESPECIFICO
ESPECIFICO
ODS 6. Garantir a dispofibilidade | 6.6. De aqui a 2020, protexer e restablecer os

ecosistemas relacionados coa auga,
incluidos os bosques, as montafas, os

humidais, os rios, os acuiferos e os lagos.

Consonte ao disposto no artigo 48.3 da Lei 40/2015, de 1 de outubro, de réxime xuridico do sector

publico o convenio contribie a mellorar a eficiencia da xestion publica, a facilitar a utilizacién

conxunta de medios e servizos publicos e a realizacion de actividades de utilidade publica.

Santiago de Compostela, na data da sinatura electrénica

O director de Augas de Galicia

Roi Fernandez AfRdn

